
Vedtak om løyve etter forureiningslova om akvakulturproduksjon på 
lokaliteten Koløy N  - Hardingsmolt AS – SP-2024-001427 i Fitjar kommune  

Vi viser til søknad frå Hardingsmolt AS av 9. august 2024, og til justert søknad av 5. november 2025. 
Vi viser og til synfaring 7. mai 2026.  

1 Vedtak 

Statsforvaltaren har vurdert at den omsøkte verksemda ved lokaliteten Koløy N må ha særskilt løyve 
jf. forureiningsforskrifta § 34-2 andre ledd bokstav d.  

Statsforvaltaren gir derfor Hardingsmolt AS særskilt løyve til forureinande verksemd for utviding frå 
780 tonn MTB til 2340 tonn MTB.  

Løyvet  med krav og vilkår ligg vedlagt  

Løyvet er gitt etter forureiningslova § 11, jf. § 16.  

Løyvet er ikkje gyldig før Vestland fylkeskommune har gitt løyve etter akvakulturlova. 
 

1.1 Fristar 
 

Frist Innhald Vilkår nr. 

1.  november 2026 Program for utsleppsrekneskap basert 
på representative analysedata 

10.1 

1. mars kvart år Rapportere miljødata og eventuelle 
avvik frå løyvet 

11.4 

Frekvens etter NS 9410:2016 eller 
tilpassa lengda av produksjonssyklus 

Gransking av organisk belastning  11.2 

1.2 Varsel om gebyr for sakshandsaming 
 
Statsforvaltaren tar sakshandsamingsgebyr for arbeidet med løyve. Reglane om gebyrinnkrevjing er 
gjevne i forureiningsforskrifta kapittel 39. Ressursbruken knytt til saksbehandlinga blir lagt til grunn 
ved val av gebyrsats.  

På grunnlag av arbeidsmengda som søknaden om utviding av akvakulturanlegg ved Koløy N 
medfører for Statsforvaltaren, varslar vi at gebyret vil bli fastsett til gebyrsats 5, jf. 
forureiningsforskrifta § 39-4 om arbeid med fastsetjing av nye og endring av løyve. Det vil seie at 
gebyret vil bli på 94 600 kroner. 

Dersom vi ikkje mottek merknader til varselet om gebyr innan tre veker, blir det gjort vedtak i 
samsvar med det som er varsla over. 
 

2 Kort om bakgrunnen for saka  

Hardingsmolt AS søker om utviding frå 780 tonn til 2340 tonn maksimal tillaten biomasse (MTB) ved 
lokaliteten 11575 Koløy N i Stokksundet i Fitjar kommune. På Koløy N har det vore akvakulturdrift i 
fleire tiår. Det har vore nytta ulike driftsformer, først eit opent merdanlegg og seinare semilukka 
teknologi. Lokaliteten har eit tidlegare løyve etter forureiningslova frå 2006 på 2340 tonn MTB, men 
har frå 2016 hatt ein lågare lokalitetsgodkjenning for 780 tonn MTB. 

Verksemda opplyser i endra søknad av 5. november 2025, at produksjonen vil skje i seks semilukka 
merder av typen Greenbags med eit volum på kvar 6000 m3 og ei semilukka merd av typen Heimdall 
med eit volum på 20 000 m3.  

 

2.1 Korrespondanse 
 
I e-post frå Vestland fylkeskommune av 19. juni 2025 vert Statsforvaltaren beden om å gjenoppta 
handsaminga av saka etter at den vart stansa ved avslag frå Mattilsynet 22. april 2025. 16. juni 2025 
godkjente likevel Mattilsynet søknaden etter endring i produksjonsplanen. 5. november 2025 sendte 
fylkeskommunen over justert søknad.  

Det kom inn ein uttale i den kommunale høyringa, frå Sør-Norges Fiskarlag. Fitjar kommune har i sin 
uttale 22. januar 2026 ingen merknadar til søknaden.  
 
 

2.2 Merknader og fråsegner 
 
I uttalen frå Sør-Norges Fiskarlag peiker dei på følgjande: 
 

• Viser til fiskeinteressene i området 
• Det må etablerast dialog med lokalt fiskarlag og med Sør-Norges Fiskarlag då arealformålet 

rundt akvakulturområdet og inkluderar fiske 
• Tal på fortøyningar med ankerpunkt må avgrensast 
• Oppfordrar til at føre-var prinsippet vert lagt til grunn 

2.3 Rettsleg utgangspunkt  
 

2.2.1 Forureiningsforskrifta kapittel 34 
 
I februar 2024 tok nytt regelverk i forureiningsforskrifta kapittel 34 Akvakultur av fisk, til å gjelde. 
Dette inneber at vilkår i løyve etter forureiningslova for å førebyggje og redusere forureining og 
avfallsproblem frå akvakultur vert erstatta av standardkrav i akvakulturdriftsforskrifta. 
Statsforvaltaren kan i nokre tilfelle framleis bestemme at oppdrettsanlegg ikkje kan driftast utan 
løyve etter forureiningslova, jf. forureiningsforskrifta § 34-2 andre ledd.  
 
Søknader som vart sendt inn før regelverksendringane, og som låg inne til handsaming hos 
Statsforvaltaren, vert også handsama etter dette nye regelverket 
 
2.3.1 Forureiningslova 
 
Når Statsforvaltaren vurderer om det skal gjevast løyve til forureinande verksemd, og eventuelt på 
kva vilkår, skal vi legge vekt på ulempene ved tiltaket som er knytte til forureining, haldne saman 
med fordelar og ulemper som tiltaket elles vil føre til jf. forureiningslova § 11 siste ledd. I vurderinga 
vil vi særleg sjå på i kva grad verksemda det er søkt om løyve for er akseptabel sett i lys av føremål 
og retningslinjer i §§ 1 og 2 i forureiningslova . 

 

2.3.2 Naturmangfaldlova 
 
Forvaltningsmåla i §§ 4 og 5 i naturmangfaldlova ligg til grunn for korleis Statsforvaltaren utøver 
styresmakt. Vidare skal prinsippa i §§ 8 til 12 om mellom anna kunnskapsgrunnlag, føre-var-
tilnærming og samla belastning leggjast til grunn som retningsliner når Statsforvaltaren tek 
avgjerder som kan få følgjer for naturmangfaldet. 

 

2.3.3 Vassforskrifta 
 
Vassforskrifta inneheld forpliktande miljømål om at myndigheitene skal syte for at alle 
vassførekomstar skal oppnå god kjemisk og økologisk tilstand med mindre det er gitt unntak med 
heimel i § 9 eller § 10 i forskrifta. 

 

2.3.4 Nasjonalt prioriterte stoff 
 
Noreg har eit mål om å stanse utslepp av helse- og miljøfarlege stoff. Utslepp av stoff og 
stoffgrupper på den nasjonale prioritetslista skal reduserast vesentleg og på sikt stansast. 

3 Statsforvaltaren si vurdering 

3.1  Grunngjeving for handsaming av søknaden etter forureiningslova 
 
Statsforvaltaren har vurdert søknaden med tilhøyrande dokumentasjon. Vår vurdering er at denne 
typen matfiskanlegg ikkje kan regulerast etter akvakulturdriftsforskrifta. Det må derfor handsamast 
etter forureiningslova, jf. forureiningsforskrifta § 34-2 andre ledd bokstav d.  
 

3.2 Grunngjeving for vedtaket 
 
3.2.1 Fordelar og ulemper 
 
Havbruksnæringa produserer sjømat, og skaper arbeidsplassar og verdiar for Noreg. Produksjonen 
har utslepp av fôrrestar, ekskrement frå fisken, ulike kjemikal frå notimpregnering og 
reingjering/desinfisering, legemiddel og framandstoff som følgjer med fôret. Alle desse kan ha 
påverknad på det marine miljøet og naturmangfaldet. Utslepp av støy og lys kan vere til sjenanse for 
naboar og naturmangfald.  

 

3.2.2 Prinsippa i naturmangfaldlova og krava i vassforskrifta 
 
Vassførekomsten Stokksund 0260010501-6-C har i Vann-Nett moderat økologisk tilstand og dårleg 
kjemisk tilstand.  

Kunnskapsgrunnlaget vi har nytta for å vurdere søknaden er summert i punkt 4 om faktagrunnlag. Vi 
vurderer at saka er tilstrekkeleg opplyst, jf . § 8 i naturmangfaldlova. 

Vi vurderer at utviding av eksisterande matfiskanlegg frå 780 tonn MTB til 2340 tonn MTB i 
semilukka merder vil gi ein låg risiko for at miljøet kan bli utsett for uakseptabel negativ påverknad. 
Statsforvaltaren vurderer tiltaket som å vere tilstrekkeleg dokumentert til at føre-var-prinsippet ikkje 
blir gjeldande, jf. § 9 i naturmangfaldlova.  

Den samla belastninga på resipienten vil auke noko ved Koløy N, jf. naturmangfaldlova § 10. Det er 
likevel ikkje noko som tyder på at utsleppa frå produksjonsauken vil endre heile vassførekomsten sin 
miljøtilstand, eller at miljømåla etter vassforskrifta ikkje vert nådd.  

Dersom det syner seg at det kan bli naudsynt å setje inn tiltak for å hindre eller avgrense skade på 
naturmangfaldet, skal kostnadene berast av tiltakshavar, jf. naturmangfaldlova § 11. 

Hardingsmolt AS legg opp til bruk av nye teknikkar som hindrar påslag av lakselus og reduserte 
utslepp av forureinande stoff. Det er positivt at verksemda nyttar best tilgjengeleg teknikk, og 
samstundes satsar på å vidareutvikle teknikkløysingame for å ytterlegare redusere miljøavtrykket på 
naturen.  
 
Etter § 12 i naturmangfaldlova pliktar verksemda å ta i bruk miljøforsvarlege teknikkar og 
driftsmetodar som er tilgjengelege for næringa i dag, 
 

3.2.3 Vurdering 
 
Anlegget ved Koløy N har vore i drift i lang tid, og har tidlegare vore drive som eit tradisjonelt ope 
merdanlegg fram til omlegginga i 2016 med bruk av semilukka teknologi . Miljøgranskingane som er 

gjort etter 2019 viser ein botnfauna som er påverka, men som samla sett viser god tilstand i 
overgongssona. Det er vassregionsspesifikke stoff og miljøgiftprøvar frå fisk og sediment som er 
bakgrunnen for moderat økologisk tilstand og dårleg kjemisk tilstand. Andre økologiske 
kvalitetselement som gjeld tilhøva på botn og oksygeninnhald er «God» og «Svært god». Vår vurdering 
er at lokaliteten har kapasitet til omsette utsleppa frå eit semilukka anlegg med ein produksjon med 
på 2340 tonn MTB.  
 
Det er ikkje opplyst kor mykje forureining i form av spillfôr og partiklar som vert haldne tilbake og 
samla opp. Det er difor sett krav om eit utsleppsrekneskap som viser kor mykje forureining som vert 
reinsa på anlegget og kor mykje som vert slept ut.  
 
Hydrografiprofilar syner gode oksygentilhøve i heile vassøyla i overgongssona. Straummålingar 
syner gode straumforhold og låg andel straumstille periodar.  
 
3.2.4 Konklusjon 
 
Statsforvaltaren har konkludert med at utslepp frå ein produksjon på 2340 tonn MTB ved Koløy N er 
akseptabel sett i lys av formål og retningslinjer i forureiningslova §§ 1 og 2. Etter ei samla vurdering 
av dei forureiningsmessige ulempene ved produksjonsauken samanstilt med fordelar og ulemper 
endringa elles vil medføre, gjev vi løyve til ein produksjon på 2340 tonn MTB på nærare fastsette 
vilkår. 

 

3.3 Grunngjeving for utvalde vilkår 
 
Vi har konkludert med at verksemda ikkje kan forskriftsregulerast, jf. forureiningsforskrifta § 34-2 
andre ledd bokstav d. Når vi gjev løyve til verksemda etter forureiningslova, vil dei fleste vilkåra vi 
stiller i løyvet i stor grad svare til krava der Statsforvaltaren er myndigheit etter 
akvakulturdriftsforskrifta. I løyvet stiller vi i tillegg særskilte krav som ikkje er dekka av forskrifta, men 
som er tilpassa drifta av eit semilukka anlegg.  
 
Utslepp frå anlegget (vilkår 3og 11) 

Det vert pumpa inn sjøvatn i kvar semilukka merd og tilsett oksygen. Greenbag har eit volum på 
6000 kubikkmeter og Heimdall eit volum på 20 000 kubikkmeter. Av omsyn til fiskehelsa er det 
forutsett ei utskifting av alt vassvolum i kvar merd kvart 30 til 60 minutt.  
 
Utsleppsvatn frå merdane renn over kanten frå merda til utslepp i overflata. Reinseanlegg for 
oppsamling av forspel og fekalier som trommelsil og bandsil saman med silkasse for oppsamling av 
daud fisk er plassert på stålramma. Utsleppsvatn vert slept ut rett under reinseanlegga. Berre ein 
liten del av vatnet passerer silanlegga. Oppsamla slam frå forspel og fekaliar vert levert til godkjent 
biogassanlegg med ein tørrstoffprosent rundt 10 %. Slamlager skal utvidast frå 30 kubikkmeter til 
200 kubikkmeter.  
 
I søknaden er det ikkje opplyst kor mykje forureining eit slikt utforma oppdrettsanlegg samlar opp 
samanlikna med eit tradisjonelt ope anlegg. Det er difor sett krav om å utvikle eit utsleppsrekneskap 
basert på representative prøver som kan gje ein oversikt over kor store mengder forureining som 
vert samla opp og kor store mengder som går til utslepp frå dei ulike vasstraumane. 
 

5



  Side: 6/12 

 

 

Utforming av eit utsleppsrekneskap basert på representative analysedata vil vere viktig for 
miljøstyring av verksemda, og skal sendast inn til Statsforvaltaren innan 1. november 2026.  
 
Risikovurdering av utslepp av kjemikal (vilkår 6) 

Alle utslepp av kjemikal og miljøgifter skal risikovurderast jf. vilkår 2.7 om internkontroll og vilkår 6 
om kjemikal. Vi manglar kunnskap om korleis ein del av kjemikala knytt til oppdrettsverksemd verkar 
på miljøet over tid dersom ein nyttar slike kjemikal. Difor må risikovurderinga avdekke om kjemikal 
kan ha skadelege effektar på helse og miljø. 
 

Støy og lys (vilkår 7) 

Utslepp av støy er regulert gjennom grenser sett i løyve i vilkår 7.1. Verksemda må også innrette lys 
slik at det blir til minst mogleg plage for naboar og andre, jf. vilkår 7.2. Vi har nytta standard 
grenseverdiar for støy som vilkår i løyvet.  
 
Det har ikkje vore registrert klager på støy. Vi vurderer avstanden til næraste bygning såpass stor at 
det er låg risiko for at naboar vil bli nemnande plaga av støyen frå anlegget dersom drifta held seg 
innafor standardgrensene. Dette vil likevel ikkje seie at anlegget ikkje vil kunne høyrast.  
 
Ut frå forureiningslova § 2 punkt 3 skal verksemda nytte best tilgjengelege teknikk for å redusere alle 
sine utslepp. 
 
Overvaking av miljøtilstanden i resipienten (vilkår 11) 

Løyve til forureining frå akvakulturproduksjon vert gitt med føresetnad om at naturen kan omsette 
dei utsleppa som anlegget har etter kvart, utan at miljøet vert overbelasta. For at verksemda skal 
kunne dokumentere at drifta er i tråd med denne føresetnaden, må verksemda overvake effekten 
som utsleppa har på miljøet. Løyvet har vilkår om risikobasert overvaking av miljøtilstanden og 
verknader på omkringliggjande naturmangfald i vassøyla, i strandsona og på sjøbotnen. 

I følgje NS 9410:2016 skal C-gransking på lokalitetar med svært god tilstand utførast ved tredje 
produksjonstopp etter granskingsdato. Det vil seie at neste C-gransking på lokaliteten etter standard 
metode skal utførast om 6 år, dvs. i løpet av 2029. jf. resultat frå C-granskinga i 2023. 
Undersøkingsfrekvensen er tilpassa eit anna produksjonsregime med to-årlege produksjonssyklusar, 
og tek ikkje høgde for kortare produksjonssyklusar som ved Koløy N.  

Det kan difor vere grunnlag for å vurdere andre frekvensar og overvakingsmetodar enn 
standardmetodikken. I vilkår 11 er det gitt føringar for at risikovurderingar skal ligge til grunn for 
eventuelle tilleggsgranskingar eller andre typar miljøgranskingar enn minimumskravet. 

Tidlegare overvakingsresultat tilseier ein låg risiko for uakseptabel miljøtilstand. Avhengig av ein 
risikovurdering må verksemda vurdere om tida mellom kvar C-gransking skal vere kortare enn 6 år 
som legg til grunn 3 produksjonssyklusar på kvar 2 år.  

Statsforvaltaren kan pålegge den driftsansvarlege å gjennomføre meir omfattande granskingar 
dersom det er naudsynt for å kartlegge anlegget sin forureiningseffekt på resipienten jf. 
forureiningslova § 51. Den driftsansvarlege kan og bli pålagt å betale ein høveleg del av kostnadene 
ved ei felles resipientgransking saman med andre verksemder med utslepp i området. 
 

Strandsone (vilkår 11.4 og 11.5) 

Kravet om strandsonegransking omfattar ei visuell synfaring av strandsona for å avdekke 

eventuell synleg forureining. Lokaliteten Koløy N ligg i eit område med sund og strandsone, 
noko som kan medføre auka sårbarheit for påverknad frå næringstilførsel.  
 
Kravet om strandsonegransking omfattar undersøking av eventuelle effektar av næringstilførsel frå 
akvakulturanlegget i strandsona. Verksemda skal også gjere ei enkel visuell vurdering av 
makroalgane i strandsona i samband med strandsoneundersøkingane. Resultata frå 
undersøkingane skal nyttast til å vurdere eventuell påverknad frå anlegget og eventuelle behov for 
vidare oppfølging. 
 
Det er ikkje sett vilkår om meir detaljerte granskingar av makroalgar eller øvre sjøsona. 
 

Overvaking av koparforureining og andre miljøgifter (vilkår 11.2 i løyvet) 

For å unngå miljøskade har vi i vilkår 11.2 sett krav om overvaking av alle miljøgifter som anlegget 
har utslepp av, slik at tiltak kan setjast inn i tide, før nivåa vert for høge. Utanfor kvar Greenbags er 
det ei sikringsnot. Anlegget har tidlegare hatt utslepp av kopar, og nivå skal overvakast også i 
framtida. Det skal takast prøvar for koparanalysar frå alle prøvestasjonane under C-granskingane. 

Det er behov for meir informasjon om nivå av kopar og andre miljøgifter enn det som ei ordinær C-
gransking gir. Difor er det sett krav om prøvetaking i fleire punkt og for fleire stoff i vilkår 11.2.1 i 
løyvet. Dette vil gi tilstrekkeleg grunnlag for å vurdere om det er behov for utvida prøvetaking eller 
tiltak. Lista over prioriterte stoff, prioriterte farlege stoff og vassregionspesifikke stoff er lang, men 
prøvane skal berre analyserast for dei stoffa som verksemda har sleppt ut. 

 

4 Faktagrunnlag 

4.1 Generelt om utslepp frå akvakultur 
 
Akvakulturanlegg kan generelt sett påverke miljøet ved utslepp til vatn, støy, lys, lukt og ved at det 
blir generert farleg avfall. Lagring av kjemikal, ordinære avfallsfraksjonar og farleg avfall kan medføre 
fare for akutte utslepp. Utsleppa til vatn er rekna som største potensielle forureiningsfare. 
 
Organiske utslepp 

Produksjonen vil ha utslepp av spillfôr og fekaliar og andre avfallsstoff frå fisken sin metabolisme. 
Dette gir utslepp av oppløyste næringssalt og organiske partiklar. Næringssalta har gjødslande effekt 
på marine algar, medan partiklane sedimenterer og vert brotne ned av botnfauna. På dette anlegget 
er det opplyst at det meste av partiklane vert samla opp via sil til slamtank. Utsleppa kan endre 
artsdiversiteten og mengda individ hjå den marine floraen og faunaen både i strandsona, i vassøyla 
og på botnen. I takt med auka sjøtemperaturar og lågare oksygeninnhald forårsaka av 
klimaendringar vil sjøområda langs kysten, og særleg i indre fjordstrøk, få svekka evne til å bryte ned 
og omsetje organiske utslepp frå menneskeskapte kjelder. 
 
Det vil og vere utslepp frå ulike arbeidsoperasjonar som notspyling, avlusing og reingjering. 
Notspyling og reingjering vil gje utslepp av organisk materiale som ikkje søkk, men blir transportert i 
overflata. Ofte er dette synleg som skum i overflata.  

Kjemikal og miljøgifter 

Produksjonen vil kunne ha utslepp av legemiddel, vaske- og desinfeksjonsmiddel og 
nôtimpregneringsmiddel. Framandstoff i fôret som vert brukt, sjølv om nivåa er låge, kan også gi eit 
visst utslepp av enkelte prioriterte miljøgifter. 
 
Forbruket av legemiddel til avlusing har endra seg over tid, både når det gjeld typar og mengder. 
Enkelte av desse kjemikala kan ha direkte negativ effekt på krepsdyr og andre marine organismar 
rundt akvakulturanlegg, og nokre av kjemikala er vanskelege å bryte ned, slik at dei kan finnast att i 
miljøet i lang tid etter bruk, og/eller kan ha særs skadeleg effekt også på naturmangfaldet rundt 
anlegget. Kjemikala kan ha miljøverknad både i strandsona, i vassøyla og på botnen.  
 
Bruken av nôtimpregneringsmiddel er også i endring. Tradisjonelt har kopar vore mykje brukt på 
nota for å hindre tilgroing. Dette grunnstoffet hopar seg opp i sedimenta og kan ha fleire negative 
verknader på marint liv, særleg på organismar som lever i eller nær botnen. Koparen blir verande i 
lang tid, også etter at anlegget er lagt ned. Koparnivåa kan bli svært høge i anleggsområdet, og i 
nokre tilfelle har vi også sett at koparnivåa over tid kan komme i konflikt med miljømåla i 
vassforskrifta for større område. Dei siste åra har vi sett eit skifte i næringa der fleire går over til nye 
stoff som tralopyril og sinkpyrition. I ein nyleg publisert rapport frå NIVA er tralopyril påvist i 
miljøskadelege konsentrasjonar i område rundt oppdrettsanlegg på Vestlandet 
 
Plast og marin forsøpling 

Store delar av eit oppdrettsanlegg er vanlegvis laga av plast, og slitasje vil medføre utslepp av plast til 
det marine miljøet. Mikroplast vil kunne finne vegen inn i næringskjeda. Større plastavfall vil kunne 
forsøple strandsona eller på botnen, eller forvekslast med mat av sjøfugl, fisk og marine dyr. 
 
Avfall og biprodukt 

Død fisk og anna organisk avfall er ein ressurs som kan utnyttast. Død fisk blir konservert ved 
ensilering og vanlegvis nytta i andre sin produksjon av protein eller biogass. Rett handtering og 
lagring av ensilasje skal ikkje gi utslepp til miljøet. Død fisk som ikkje blir tatt opp av merda vil gå i 
oppløysing og bidra til påverknad på botnen under anlegget og i resipienten elles.  

Akvakulturproduksjon genererer vanlegvis små mengder farleg avfall, med låg risiko for utslepp. Rett 
handtering og lagring av avfall skal ikkje gi utslepp til miljøet. 
 

Støy 

Støyande aktivitetar ved eit akvakulturanlegg er mellom anna fôring, bruk av aggregat, 
interntransport på anlegget, notspyling, fôrleveransar og brønnbåtaktivitet. Miljødirektoratet har 
gjort ei kartlegging av støy frå akvakulturanlegg1. Kartlegginga viser at dagleg drift vanlegvis ikkje 
bryt med standard industristøygrenser når det er ei viss avstand frå anlegget. Spreiinga av støy vil 
variere med topografiske tilhøve. Statsforvaltaren si erfaring er at einskilde aktivitetar 
(arbeidsoperasjonar) på kveld og natt oftare kan kome i konflikt med støygrensene i løyvet. 

 

 
1 https://www.miljodirektoratet.no/globalassets/publikasjoner/m1482/m1482.pdf  

4.2 Tilhøvet til plan 
 
Arealet som Hardingsmolt disponerer er sett av til akvakultur i gjeldande kommuneplan for Fitjar 
kommune.  Anleggsramma og flåtar ligg innanfor område avsett til akvakulturinstallasjonar. Delar av 
forankringslinene ligg innanfor avsett område for kombinerte formål i sjø.  

 

4.3 Resipient og lokalitet 
 
I søknaden er det vedlagt følgjande miljøundersøkingar, rapportar og notat: 

• B-gransking – 21.08.2020 – Rådgivende Biologer AS 
• B-gransking – 27.10.2022 - Rådgivende Biologer AS 
• B-gransking – 29.03.2023 – Rådgivende Biologer AS 
• B-gransking – 05.03.2024 – Rådgivende Biologer AS 
• B-gransking – 07.03.2025 – Rådgivende Biologer AS 
• C-gransking – 21.02.2024 - Rådgivende Biologer AS 
• Kopar- og sinkinnhald i sedimentet i anleggsområdet – 01.06.2023 – Rådgivende Biologer AS 
• Straummåling ved Koløy N oktober 2022 – mars 2023 – 15.06.2023 – Rådgivende Biologer AS 
• Straummåling mars – april 2024 – 27.06.2024 – Rådgivende Biologer AS 
• Notat til søknad om lokalitetsendring og økning i MTB – 09.08.2024 – Rådgivende Biologer AS 
• Førehandsgransking – 09.08.2024 – Rådgivende Biologer AS 

 

I tillegg til miljødokumentasjon vedlagt i søknaden nyttar Statsforvaltaren også andre 
kunnskapskjelder for å opplyse saka. Dette kan vere data som ligg i offentlege databasar, kunnskap 
frå miljøavdelinga sine andre ressursar, data og rapportar frå tidlegare sakshandsaming og 
oppfølging av andre nærliggjande akvakulturanlegg eller andre verksemder. 
 

 

4.3.1 Sjøområdet som resipient 
 
Naturgjevne tilhøve og botnfauna 

Lokaliteten Koløy N ligg ved Koløy søraust for Ålforo i nordleg del av Stokksundet. Botn i 
lokalitetsområdet skrånar nokså bratt nedover mot nordaust til ei djupne på om lag 100 meter 
under nordvestre hjørnet til noverande anlegg. Dominerande straumretning i området på 54 meter 
djup er mot sørvest og nordaust. Under anlegget inkludert planlagt utvidingsareal er det mellom 75 
og 105 meter djupt.. Botn består av skjelsand og sand.   
 
Klassifisering i Vann-Nett 

Vassførekomsten Stokksund 0260010501-6-C har i Vann-Nett moderat økologisk tilstand og dårleg 
kjemisk tilstand. Det er vassregionsspesifikke stoff og prøvar av torsk som er bakgrunnen for 
moderat økologisk tilstand og dårleg kjemisk tilstand. Biologiske og fysiske kvalitetselement er «God» 
og «Svært god» i vassførekomsten. 

Straumtilhøve 

Lokaliteten ligg i det relativt opne og straumsterke Stokksundet. Det er målt gode straumtilhøve med 
god vassutskifting i heile vassøyla. Den dominerande straumretninga er mot sørvest, men det er og 
ein tydeleg returstraum nord-nordaust, med låg andel straumstille. 

Straummålingar i 2024 synte middels sterke straumforhold på 54 meters djup og sterke 
straumforhold på 99 meters drup, og låg andel straumstille periodar.  

 

Oksygentilhøve 

Hydrografiprofil frå C-granskinga i 2023 syner gode oksygentilhøve i heile vassøyla. I overgongssona 
vart det målt oksygennivå på 4,8 ml/l på 130 meter på stasjon C2. Det tilsvarar tilstandsklasse «Svært 
god».  
 

Botnfauna 

Resultata frå botnfaunaundersøkingane viser samla sett god tilstand både i overgongssona og i 
ytterkant av overgongssona (stasjon C2).  
 
Kjemisk tilstand i sedimentet 

Undersøking av metallinnhaldet viser opphoping av sink særleg rett ved anlegget (C1), men at 
påverknaden er lokal og at verdiane i overgongssona generelt er låge.  
 
Litt mer om kjemisk påvirkning C2, C3 og C4. 
 
Det vart i 2023 målt svært høge verdiar av kopar rett ved anlegget (C1). Ved nye prøvar i 2024 var 
verdiane noko redusert til tilstandsklasse IV «Dårlig». 
 
I motsetning til rett ved anlegget er den kjemiske tilstanden i overgongssona generelt « Svært god».  
 
Strandsone 

Det har ikkje vore gjennomført strandsoneundersøking med kartlegging av makroalgar, 
vassprøvetaking i overflatelaget for analyse av næringssaltinnhald og visuell kartlegging av eventuell 
forsøpling frå anlegget. 
 
 
4.3.2 Truga artar og naturtypar 
Tangbleikjo naturreservat ligg 1200 meter sørvest for lokaliteten. Naturreservatet var tidlegare ein 
viktig hekkelokalitet for terner. 
 
Det er ikkje gjennomført eigen naturkartlegging av sårbare marne naturtypar på lokaliteten utover 
tilgjengelege datakjelder. I desse kjeldene er det er ikkje registrert sårbare marine naturtypar som 
korallar eller truga artar eller naturtypar av nasjonal verdi- Lenger sør i Stokksundet er det registrert 
funn av ein del sjøfjør.  

5 Klagerett 

Hardingsmolt AS og andre med rettsleg klageinteresse kan klage på vedtaket, inkludert gebyrsatsen. 
Ein eventuell klage bør innehalde ei grunngjeving og kva de ønskjer å endre. I tillegg bør andre 
opplysningar som kan ha noko å seie for saka takast med. 
  
Klagefristen er tre veker frå dette brevet vart motteke. Ein eventuell klage skal sendast til 
Statsforvaltaren. 
 
Statsforvaltaren sender kopi av dette brevet med vedlegg til aktuelle partar i saka. 
 

6 Tilleggsinformasjon 

Som eit ledd i å verne det ytre miljøet må alle hamner ha ein avfallsplan for å dokumentere at det er 
tilstrekkelege mottaksordningar for avfall frå skip som legg til kai. Statsforvaltaren skal godkjenne 
avfallsplanane. Krava til avfallsplanar står i forureiningsforskrifta kapittel 20 om levering og mottak 
av avfall og lasterestar frå skip. Kapittelet er den norske gjennomføringa av EU-regelverket i 
skipsavfallsdirektivet (direktiv 2000/59/EF). 
 
Vi minner også om at den framande arten hamnespy (Didemnum vexillum, japansk sjøpung) er funne 
i fleire hamneområde på Vestlandet. Alle tiltakshavarar har ansvar for å gjere nødvendige 
risikovurderingar og tiltak for å ikkje spreie denne arten til nye område i samband med sin aktivitet, 
jf. naturmangfaldlova § 28 og forskrift om framande organismar § 18. Vi har så langt ikkje kjennskap 
til påvist eller mistenkt førekomst av hamnespy i Stokksund. Vi har meir informasjon om hamnespy 
på nettsida vår, som vert jamleg oppdatert. 

 

 
Med helsing 
 
Lars Martin Færseth 
seksjonsleiar 

  
 
Kjell Kvingedal 
spesialrådgjevar 

 
Dokumentet er elektronisk godkjent 
 
 
Vedlegg: 

1 Vilkår til løyve til verksemd etter forureiningslova - Hardingsmolt AS 
 
 
Kopi til: 

Fitjar kommune Postboks 83 5418 FITJAR 
Fiskeridirektoratet Postboks 185 Sentrum 5804 BERGEN 
MATTILSYNET Felles postmottak Postboks 383 2381 BRUMUNDDAL 
Vestland fylkeskommune Postboks 7900 5020 BERGEN 
Akvakulturportalen    
Sør-Norges Fiskarlag Slottsgaten 3 5003 BERGEN 

Løyve til verksemd etter forureiningslova  
Løyvet er gitt med heimel i forureiningslova § 11, jf. § 16. Løyvet  er gitt på grunnlag av opplysningar 
som kom fram i søknad og under sakshandsaminga. Vilkåra går fram av side 3 til og med side 15.  

Dette løyvedokumentet er ajourført 29. juni 2026 og erstattar tidlegare løyvedokument. 

Dersom den driftsansvarlege1 ønskjer endringar i driftsforhold som kan ha noko å seie for 
forureininga frå verksemda og som ikkje er i samsvar med det som vart lagt til grunn då løyvet vart 
gitt eller sist endra, må den driftsansvarlege i god tid på førehand søkje om endring av løyvet. Den 
driftsansvarlege bør først kontakte Statsforvaltaren for å avklare om dei treng ei slik endring.  

Dersom heile eller vesentlege delar av løyvet ikkje er teke i bruk innan 2 år etter at løyvet er tredd i 
kraft, skal verksemda sende ei utgreiing om omfanget til verksemda slik at Statsforvaltaren kan 
vurdere eventuelle endringar i løyvet. 

 

Data om verksemda 
Akvakulturlokalitet2 11575 Koløy N  
Produksjonskapasitet  2340 tonn MTB matfisk av laksefisk  
Kommune og fylke  Fitjar kommune i Vestland 
Verksemd  Hardingsmolt AS 
Postadresse  Lysevegen 20, 5620 Tørvikbygd 
Org. nummer  989 867 202 
Bransje og NACE-kode  Akvakultur, 03.211 - Produksjon av matfisk, bløtdyr, krepsdyr og 

pigghuder i hav- og kystbasert akvakultur  
 
Statsforvaltaren sine referansar 

Løyvenummer  Anleggsnummer  Arkivkode  
2006.0189.T 4615.0029.08  20/13374–542.1 
Kartreferanse (WGS 84)  Vassførekomst (Vann-nett-ID)  Vassområde  
59° 51,37845’ N    05° 17,21911’ Ø 02600010501-6-C Stokksund Vestland 

 
Løyve gjeve:  
28.11.2006 

Siste revisjon etter § 18 i 
forureiningslova: 29.06.2026 

Dato for siste endring:  
29.06.2026 

 
Lars Martin Færseth 
seksjonsleiar 

 
Kjell Kvingedal 
spesialrådgjevar 

 

1 Definisjonar i løyvedokumentet: 
verksemd: den forureinande aktiviteten på ein bestemt lokalitet 
driftsansvarleg: den fysiske eller juridiske personen som driv eller kontrollerer drifta av verksemda 
 
2 Jf. Akvakulturregisteret, https://www.fiskeridir.no/Akvakultur/Registre-og-skjema/Akvakulturregisteret     

Endringslogg 

Endring 
nr.  

Dato  Punkt  Endringar  

0 28.11.2006 Alle Utsleppsløyve for Handelsforeningen Fremskridt AS og Gissøy 
Fisk AS på lokaliteten Koløy N i Fitjar kommune 

1 09.02.2016 Ingen Svar på søknad frå Hardingsmolt AS om å klarere nytt løyve i 
gruppe C til lokaliteten Koløy N i Fitjar kommune 

2 29.06.2026 Alle Periodevise oppdatering av alle punkt basert på søknad om 
utviding 

 

 

Føresetnader  

Produksjonsramma i dette løyvet kan først takast i bruk frå det tidspunktet Vestland fylkeskommune 
har gjeve løyve etter akvakulturlova. Dersom fylkeskommunen sitt vedtak gjev løyve til ei lågare 
produksjonsramme enn det som løyvet etter forureiningslova tillèt, er det produksjonsramma i 
fylkeskommunen sitt vedtak som er gjeldande avgrensing.  

Dersom løyve etter akvakulturlova på eit seinare tidspunkt fell bort, vil heller ikkje løyvet etter 
forureiningslova gjelde lenger.  

Løyvet gjeld berre saman med dei vilkåra som er gitt i dette dokumentet. Verksemda må rette seg 
etter alle vilkåra i løyvet, desse er særskilde juridiske krav til verksemda. Utfyllande kommentarar til 
enkelte av vilkåra står i oversendingsbrevet, og dokumenta må lesast i samanheng med kvarandre.   

1.   Rammevilkår 
Løyvet gjeld forureining frå akvakulturproduksjon av matfisk i sjø ved lokaliteten 11575 Koløy N.  

Løyvet gjeld for ein maksimal tillaten biomasse (MTB) på inntil 2340 tonn på lokaliteten. Løyvet 
byggjer på søknad som har oppgitt planlagt årleg produksjon på 1000 tonn fisk per produksjons-
syklus, med eit forventa årleg fôrforbruk på 1100 tonn. 

Ved eventuell samlokalisering av fleire aktørar på lokaliteten er den totale lokalitetsbiomassen 
avgrensa til 2340 tonn MTB, uavhengig av innbyrdes fordeling av produksjonen på fleire ansvarlege. 

 

2.  Generelle vilkår 
2.1  Utsleppsavgrensingar  

Dei utsleppskomponentane frå verksemda som er forventa å ha størst verknad på miljøet, er 
uttrykkeleg regulerte gjennom spesifikke vilkår i dette løyvet. Utslepp som ikkje er uttrykkeleg 
regulert på denne måten, er også omfatta av løyvet så langt opplysningar om slike utslepp kom fram 
i samband med saksbehandlinga, eller må reknast for å ha vore kjent på annan måte då vedtaket 
vart gjort.  

 

2.2  Plikt til å halde grenseverdiar 

Alle grenseverdiar skal haldast innanfor dei fastsette midlingstidene. Variasjonar i utsleppa innanfor 
dei fastsette midlingstidene skal ikkje avvike frå det som er vanleg for verksemda i ein slik grad at 
det kan føre til auka skade eller ulempe for miljøet. 

 

2.3  Plikt til å redusere forureining så langt som mogleg 

All forureining frå verksemda, medrekna utslepp til luft og vatn, støy og avfall, er isolert sett uønskt. 
Sjølv om alle vilkåra i løyvet er oppfylt, pliktar den driftsansvarlege å redusere all forureining, 
medrekna støy, så langt dette er mogleg utan urimelege kostnader.  

 

2.4  Utskifting av utstyr 

Ved utskifting av utstyr må det nye utstyret tilfredsstille krava om bruk av beste tilgjengelege 
teknikkar med sikte på å motverke forureining og annan negativ verknad på miljøet. 

 

2.5   Plikt til førebyggjande vedlikehald 

For å halde dei ordinære utsleppa på eit lågast mogleg nivå og for å unngå utilsikta utslepp, skal den 
driftsansvarlege syte for førebyggjande vedlikehald av utstyr som kan ha noko å seie for utsleppa. 
System og rutinar for vedlikehald av slikt utstyr skal vere dokumenterte. 

3 Utslepp til vatn 
3.1   Utsleppsavgrensingar  

3.1.1   Organisk belastning 

Fôrspill skal reduserast mest mogleg.  

Utslepp av fôr og fekaliar frå anlegget skal ikkje føre til at organisk materiale vert akkumulert i 
sedimentet i overgongssona over tid.  

Dersom overvaking etter NS 9410:2016 (jf. løyvet punkt 11.1), viser at tilstanden for 
blautbotnfaunaen i ytterkanten av overgongssona (prøvestasjon C2) er dårlegare enn "God" eller 
tilstanden inne i overgongssona (gjennomsnitt for prøvestasjon C3–Cn)  er dårlegare enn "Moderat", 
og utslepp frå anlegget medverkar til dette, skal den driftsansvarlege syte for å gjennomføre tiltak 
for å betre tilstanden. Ein tiltaksplan skal sendast til Statsforvaltaren. 

Strandsona og grunne område3 i nærleiken til anlegget skal ikkje vere synleg påverka av forureining 
frå verksemda.  

 

3.1.2  Utslepp av kjemikal, medrekna legemiddel  

Utslepp av kopar og prioriterte miljøgifter som til dømes kadmium, kvikksølv, PCB og PBDE i fôrspel 
og fekaliar er tillate, men det skal reduserast mest mogleg i tråd med vilkår i punkt 3.1.1 og punkt 6. 
Slike utslepp er likevel berre tillatne dersom fôret kjem frå fôrleverandørar som er registrerte eller 
godkjende etter Mattilsynet sitt regelverk. Statsforvaltaren kan på bakgrunn av ny kunnskap  
fastsette ei meir presis og eventuell også strengare regulering.  

Utslepp av legemiddel er tillate dersom legemiddelet er rekvirert av autorisert veterinær eller 
fiskehelsebiolog, og nytta slik som føreskrive.  

Utslepp i samband med klinisk utprøving av nye legemiddel utan marknadsføringsløyve er ikkje 
omfatta av dette løyvet.  

Utslepp frå akvakulturanlegg skal ikkje føre til at stoff som er nemnt i vassforskrifta4 sine lister over 
prioriterte, andre EU-utvalde eller vassregionspesifikke stoff5 over tid blir akkumulert i sedimenta 
slik at mengda overstig miljøkvalitetsstandardar fastsette for sediment, jf. punkt 11.2. 

 

3.2  Diffuse utslepp  

Akvakulturanlegget skal ikkje ha diffuse utslepp til vatn. 

Diffuse utslepp frå landbasen, for eksempel avrenning frå lagerområde og område for lossing og 
lasting, som kan medføre skade eller ulempe for miljøet, skal avgrensast mest mogleg. Avrenning av 
overflatevatn frå verksemda sine uteareal skal handterast slik at det ikkje kan føre til skade eller 
ulempe for miljøet. 

Oljehaldig avløpsvatn frå verkstader eller liknande skal reinsast tilfredsstillande i oljeutskiljar eller 
tilsvarande reinseeining. 

 

 

3 Grunne område: mindre enn 30 meter djup og som tidvis blir tørrlagt og dermed er synlege. 
4 Forskrift om rammer for vannforvaltningen av 15.12.2006, nr. 1446  
5 Veileder M-608 2016 Grensverdier for klassefisering av vann, sediment og biota 

4 Utslepp til luft 
4.1  Lukt 

Akvakulturanlegget, inkludert eventuell landbase, skal drivast slik at luktulemper til omgjevnadene 
blir avgrensa mest mogleg. Bruk av tenesteleverandørar skal planleggast med sikte på å avgrense 
luktulemper. 

Fôrlagring, daudfiskhandtering, spyling, reingjering og tørking av nøter, tauverk og anna utstyr, 
handtering av avfall og andre aktivitetar ved anlegget og eventuell landbasen skal ikkje fører til 
urimelege luktulemper for naboar eller nærmiljøet elles. 

 

5 Grunnforureining og forureina sediment 
Aktivitetar på ein eventuell landbase skal vere innretta slik at det ikkje skjer utslepp til grunnen som 
kan føre til skade eller ulempe for miljøet.  

Den driftsansvarlege pliktar å setje i verk førebyggjande tiltak som skal hindre utslepp til grunn og 
grunnvatn og tiltak som er eigna for å avgrense verknaden på miljøet av eit eventuelt utslepp. Utstyr 
og tiltak som skal hindre utslepp til grunn og grunnvatn, eller hindre at eventuelle utslepp fører til 
skade eller ulempe for miljøet, skal overvakast og haldast ved like regelmessig. Denne plikta gjeld 
tiltak som står i eit rimeleg forhold til dei skadar og ulemper som skal hindrast. 

Den driftsansvarlege pliktar til å til ei kvar tid å halde oversikt over både eventuell eksisterande 
forureina grunn på verksemda sitt område og eventuell forureina sediment utanfor. Det same gjeld 
faren for spreiing, og om det er trong for undersøkingar og tiltak. Dersom det er nødvendig å setje i 
verk undersøkingar eller andre tiltak, skal forureiningsstyringsmakta varslast om dette. 

 

6 Kjemikal 
Vilkåra i dette punktet gjeld bruk av kjemiske stoff og stoffblandingar som til dømes 
desinfeksjonsmiddel, legemiddel, ensileringskjemikal, groehindrande middel, vaskemiddel, 
hydraulikkvæsker og brannsløkkingsmiddel.  

 

6.1 Vurdering av substitusjon og alternative metodar for kjemikal og legemiddel 

For kjemikal som vert brukte på ein slik måte at det kan føre til fare for forureining, skal den 
driftsansvarlege dokumentere at det er gjort ei vurdering av helse- og miljøeigenskapar til kjemikala 
på bakgrunn av testing eller annan relevant dokumentasjon. 

Den driftsansvarlege pliktar å etablere eit system for substitusjon av kjemikal der vurdering og 
konklusjon blir dokumentert. Den driftsansvarlege skal kontinuerleg vurdere faren for skadelege 
effektar på helse og miljø valda av dei kjemikala som vert brukte, og av om alternative kjemikal eller 
metodar finst. Skadelege effektar knytte til både bruk og endeleg disponering av produktet skal 
vurderast. Der betre alternativ finst, pliktar den driftsansvarlege å bruke desse så langt dette ikkje gir 
urimeleg kostnad eller ulempe6. 

Den driftsansvarlege pliktar å vurdere alternative førebyggjande metodar mot sjukdom og 
parasittar, for å redusere bruken av legemiddel. Denne plikta gjeld ikkje når veterinær eller 
fiskehelsebiolog har føreskrive legemiddelbehandling.   

 

6 Jf. Produktkontrolloven av 11.06.1979 nr. 79 § 3a 

6.2 Impregnerte nøter 

Ved reingjering av nøter som er impregnert med miljøfarlege kjemikal, skal det gjerast tiltak for å 
minimera utsleppa. Miljøfarlege kjemikal er her definert som stoff eller stoffblandingar som kan gi 
akutt skade og/eller har langtidsverknader i miljøet. Utslepp av slike impregneringsmiddel skal 
overvakast, jf. punkt 11.2.  

 

6.3 Informasjon til fiskehelsepersonell som tar på seg oppdrag på lokaliteten  

Dersom fisken skal behandlast med legemiddel på lokaliteten, skal den driftsansvarlege informere 
veterinær eller fiskehelsebiolog som føreskriv legemiddelet om forhold som har noko å seie for 
effektane av utslepp frå legemiddelbehandlinga. Dette inkluderer omtale av artar og naturtypar ved 
lokaliteten som kan verte negativt påverka av utslepp, og lokale forhold (inkl. djupne og straum) som 
har noko å seie for spreiinga av utsleppet.  

 

7.   Støy og lys 
Akvakulturanlegget skal utformast og verksemda skal driftast slik at støy- og lysulemper til 
omgjevnadene blir avgrensa mest mogleg. Bruk av tenesteleverandørar skal også planleggast med 
sikte på å avgrense støy- og lysulemper. 

 

7.1  Støy 

Akvakulturanlegget sitt  bidrag til utandørs støy ved omkringliggjande bustader, sjukehus, 
pleieinstitusjonar, fritidsbustader, utdanningsinstitusjonar og barnehagar skal ikkje overskride 
følgjande grenser, berekna som innfallande lydtrykknivå ved mest støyutsette fasade: 
 

Dag (kl. 07-19) Kveld (kl. 19-23) Natt (kl. 23-07)  

Kvardagar: 55 dB (LpAekv12h) 

Laurdagar, sundagar  
og heilagdagar: 50 dB (LpAekv12h) 

50 dB 
(LpAekv4h) 

Gjennomsnitt: 45 dB (LpAekv8h) 

Maksimum: 60 dB (LAFmax) 

LpAekyT: gjennomsnittleg (energimidla) nivå for varierande støy over ein gitt tidsperiode, T. For nattperioden skal støyen 
midlast over faktisk driftstid, inntil 8 timar.   
LAFmax: gjennomsnittleg A-vegd maksimalnivå for dei 5-10 mest støyande hendingane i perioden med tidskonstant 
"Fast" på 125 ms. 

Verksemda skal halde alle støygrenser innanfor alle driftsdøgn. Støygrensene gjeld all støy frå den 
ordinære drifta til verksemda, inkludert intern transport ved anlegget og eventuell landbase og 
lossing/lasting av råvarer og produkt. Støy frå mellombels bygge- og anleggsverksemd og frå 
ordinær persontransport av verksemda sine tilsette til og frå arbeidsplassen, er likevel ikkje omfatta 
av grensene.  

Støygrensene gjeld ikkje for bygningar nemnd ovanfor som vert etablert etter at støygrensene 
tredde i kraft. 

Aktivitetar som er ekstra støyande og som vil gå føre seg over fleire dagar eller utanfor ordinær 
arbeidstid kl. 07-19, skal førehandsvarslast til naboar. 

7.2  Lys 

Lyskjelder som blir nytta til vekstregulering skal ikkje vere direkte synlege ved omkringliggjande 
bustader, sjukehus, pleieinstitusjonar, fritidsbustader, utdanningsinstitusjonar og barnehagar. 

Ved aktivitet ved anlegget på kveld og natt, må bruk av lys planleggjast slik at det vert minst mogleg 
til ulempe for naboar eller andre. 
 

8.   Energi  
8.1 Energileiing 

Den driftsansvarlege skal ha eit system for energileiing med kontinuerleg, systematisk og målretta 
vurdering av tiltak som kan setjast i verk for å oppnå ein mest mogeleg energieffektiv produksjon og 
drift. Systemet for energileiing skal inngå i internkontrollen til verksemda, og følgje prinsippa og 
metodane gitt i norsk standard for energileiing. 

 

8.2 Utnytting av overskotsenergi 

Den driftsansvarlege skal i størst mogleg grad sørge for at overskotsenergi vert nytta internt, med 
mindre dette ikkje er teknisk mogleg eller gir urimelege kostnader.  

 

8.3 Spesifikt energiforbruk 

Spesifikt energiforbruk skal bereknast og journalførast, jf. vilkår 10. 

 

9.   Avfall 
9.1   Generelle krav 

Den driftsansvarlege skal nytte følgjande prioriteringsrekkefølge i verksemda sin avfallsstrategi: 

a) førebygging 
b) ombruk 
c) materialgjenvinning 
d) anna gjenvinning, inkludert energiutnytting 
e) sluttbehandling 

Den driftsansvarlege kan avvike frå prioritetsrekkefølga dersom ei avveging mellom miljøomsyn, 
ressursomsyn, omsyn til menneske si helse, og tekniske og økonomiske forhold tilseier det. 

Den driftsansvarlege skal dokumentere kva for vurderingar og tiltak som er gjennomført for å følgje 
prioritetsrekkefølga. Dokumentasjonen skal takast vare på i minst fem år og vere tilgjengeleg ved 
kontroll eller på førespurnad frå Statsforvaltaren. 
 

9.1.2 Gjenvinning av avfall eksternt 

Dersom avfall vert levert til annan aktør for gjenvinning, skal den driftsansvarlege: 

a) dokumentere kven som tek imot avfallet 
b) dokumentere opplysningar frå mottakaren om korleis avfallet skal gjenvinnast 
c) opplyse mottakaren om innhaldet i avfallet 

Dokumentasjonen skal takast vare på i minst fem år og vere tilgjengeleg ved kontroll eller på 
førespurnad frå Statsforvaltaren. 
 

9.1.3 Bruk av biprodukt eksternt 

Dersom biprodukt7 skal nyttast utanfor verksemda, skal den driftsansvarlege: 

a) dokumentere kven som tek imot biproduktet 
b) opplyse mottakaren om innhaldet i biproduktet 

Opplysningane skal takast vare på i minst fem år og vere tilgjengeleg ved kontroll eller på 
førespurnad frå Statsforvaltaren. 
 

9.1.4 Handtering av avfall 

All handtering av avfall skal vere basert på ei risikovurdering, jf. punkt 12. 

Ved lagring av avfall skal: 

a) den driftsansvarlege ha kart der det går fram kor ulike typar avfall er lagra 
b) avfallslager vere sikra slik at uvedkomande ikkje får tilgang, og lagra avfall skal vere 

merkt slik at det går fram kva som er lagra 
c) avfall som ved samlagring eller samanblanding kan gi fare for brann, eksplosjon eller 

at det vert danna farlege stoff, lagrast med nødvendig avstand 

Farleg avfall skal vere lagra innandørs og på fast, ugjennomtrengjeleg og tilstrekkeleg slitesterkt 
dekke for dei aktuelle materialar/avfallstypar, med oppsamling av eventuell avrenning. Annan 
lagringsmåte kan nyttast dersom den driftsansvarlege kan dokumentere at lagringsmåten gir minst 
like lav risiko for miljøet. 

Farleg avfall kan ikkje fortynnast for å oppnå at det skal reknast som ordinært avfall  

 

9.2   Handtering av farleg avfall 

9.2.1   Generelle krav til handtering 

All handtering av avfall skal utførast slik at det ikkje fører til avrenning til omgjevnadane. Farleg avfall 
skal ikkje lagrast lenger enn 12 månader7. Kasserte nøter som inneheld meir enn 0,25 prosent 
koparimpregnering (Cu2O)8, reknast m.a. som farleg avfall.  

I tillegg gjeld følgjande:  

a. All handtering av avfall skal vere basert på ei risikovurdering. 
b. Verksemda skal ha kart der det går fram kor ulike typar avfall er lagra.  
c. Avfallslager skal vere sikra slik at uvedkommande ikkje får tilgang. Lagra farleg avfall skal ha 

forsvarleg tilsyn. Lagra avfall skal vere merka slik at ein ser kva som er lagra. 
d. Avfall som ved samanblanding kan gi fare for brann, eksplosjon eller at farlege stoff blir 

danna, skal lagrast med nødvendig avstand.  
e. Alt farleg avfall, uavhengig av mengde, skal lagrast innandørs og på tett dekke9 med 

oppsamling av eventuell avrenning. Annan lagringsmåte kan godtakast dersom verksemda 

 

7 Forskrift om gjenvinning og behandling av avfall (avfallsforskriften) § 11-8 
8 Forskrift om gjenvinning og behandling av avfall (avfallsforskrifta) § 11-2 fjerde ledd, jf. vedlegg 2 nr. 1 
9 Med tett dekke er meint fast, ugjennomtrengeleg og tilstrekkeleg slitesterkt dekke for dei aktuelle materialar/avfallstypar. 

kan dokumentere at den valde lagringsmåten gir minst like låg risiko og like godt vern av 
miljøet.  

For visse typar tanklagring gjeld forureiningsforskrifta kapittel 18. 
 

9.3.   Handtering av organisk produksjonsavfall og slam 

Slam, daud fisk, fôrrestar, med vidare skal så langt som mogleg utnyttast som ein ressurs. 
Ensilasjetankar og slamtankar skal ha tilstrekkeleg kapasitet og vere forsvarleg sikra mot utslepp til 
miljøet.  
 

9.4  Plast  

Verksemda skal ha tiltaksplanar for å redusere utslepp av mikro- og makroplast. Dette gjeld alt 
plastbasert produksjonsutstyr frå fôrslangar til nøter og tauverk og anna. 

 

10.   Utsleppskontroll og journalføring  
10.1  Utsleppskontroll og journalføring 

Den driftsansvarlege pliktar å systematisk kartleggje verksemda sine utslepp til vatn, og å etablere 
ein utsleppskontroll som ein del av verksemda sin dokumenterte internkontroll 

Utsleppskontrollen må bygge på informasjon om forbruk av fôr, produsert fiskebiomasse og eit 
utsleppsrekneskap som viser mengd oppsamla slam og utslepp av nitrogen, fosfor og organisk 
karbon (tot-N. tot-P og TOC) 

Som del av utsleppskontrollen skal det innan 1. november 2026 sendast inn eit program til 
Statsforvaltaren for eit utsleppsrekneskap. Programmet skal innehalde ei utgreiing av verksemda 
sine faktiske utslepp med oversyn over alle utsleppsstraumar, overslag over volum og innhald av 
forureiningar rekna ut basert på representative analysedata. Utsleppsrekneskapet skal vere eit 
grunnlag for årsrapport for 2026.  

Følgjande punkt skal journalførast: 

1. Årleg produksjon (årleg biomasseproduksjon) 
2. Årleg fôrforbruk og fôrtype (handelsnamn, konsentrasjon av stoff nemnt i vassforskrifta10 

vedlegg VIII C og D nr. 2 og vassregionspesifikke stoff)  
3. Årleg utslepp av nitrogen, fosfor og organisk karbon 
4. Årleg kjemikalieforbruk (kjemikalietype, produktnamn, mengd og forbruksperiode) 
5. Årleg legemiddelforbruk (legemiddeltype, produktnamn, mengd, forbruksperiode og 

tilbakehaldingstid)  
6. Impregnerte nøter (impregneringsmiddel, virkestoff, samt når og korleis nøtene er 

grovreingjort)  
7. Årleg mengde slam og ensilasje som vert samla opp og kven det vert levert vidare til.  
8. Naboklager og meldingar på lukt, lys og støy frå drifta, inkludert frå transport, lossing, 

lasting, og hendingar som kan vere årsak til slike ulemper. Det skal journalførast tidspunkt, 
mogleg årsak, og namn, adresse og kontaktinformasjon til personar som har meldt frå. 

9. Rapportar frå gjennomførte miljøgranskingar 
10. Energiforbruk 

Journalen skal oppbevarast i fem år. 

 

10 Forskrift om rammer for vannforvaltningen av 15.12.2006, nr. 1446  

10.2 Rapportering til Statsforvaltaren av utsleppsrelevant data 

Den driftsansvarlege skal rapportere utsleppsrelevante data på den måten Statsforvaltaren 
bestemmer. 

Som eit minimum skal den driftsansvarlege innan 1. mars kvart år rapportere følgjande data frå året 
før til Statsforvaltaren: 

1. Årleg biomasseproduksjon inkl. daudfisk 
2. Årleg fôrforbruk i kilo og fôrtype 
3. Årleg utslepp av tot-P, tot-N og TOC 
4. Årleg slamoppsamling, tørrstoff og innhald av tot-N, tot-P og TOC og miljøgifter i slam 
5. Fôret sitt handelsnamn og eventuell konsentrasjon av stoff nemnt i vassforskrifta vedlegg VIII 

C og D nr. 2 og vassregionspesifikke stoff 
6. Årleg forbruk av legemiddel: type, produktnamn, mengd og forbruksperiode 
7. Impregnerte nøter: virkestoff (type og konsentrasjon) og mengd 
8. Ensilasje: årleg mengd og kven det er levert til 
9. Eventuelle avvik knytt til utsleppskontroll  

Ved samdrift/samlokalisering skal det sendast inn ein felles rapport som viser totalen for lokaliteten.  

Krav om rapportering av opplysningar i punkt 5, 6 og 7 om fôr, forbruk av legemidlar og bruk av 
notimpregnering trer i kraft når Klima- og miljødepartementet og Nærings- og fiskeridepartementet 
bestemmer. Dette vert samordna med § 44 tredje ledd i akvakulturdriftsforskrifta. 

 

11   Overvaking av resipient og rapportering til Statsforvaltaren 
Den driftsansvarlege skal syte for overvaking av moglege miljøeffektar av sin aktivitet. Overvakinga 
skal minimum omfatte granskingane som er spesifiserte nedanfor. Den driftsansvarlege skal vurdere 
om desse miljøgranskingane dekker miljøpåverknaden eller om det trengst andre miljøgranskingar i 
tillegg. Utslepp frå legemiddelbehandlingar ved anlegget og innhald av framandstoff i fôret skal 
inngå i denne vurderinga. Den driftsansvarlege må sjølv sette i verk tilleggsgranskingar ved mistanke 
om at dei pålagde miljøgranskingane ikkje fangar opp den reelle påverknaden på miljøet.  

Den driftsansvarlege pliktar å gjennomføre meir omfattande miljøgranskingar dersom 
Statsforvaltaren finn dette naudsynt for å kartlegge anlegget sin påverknad på resipienten jf. 
forureiningslova § 51. Verksemda kan også bli pålagt å delta i felles overvakingsprogram saman med 
andre verksemder som har utslepp til vassførekomsten eller resipienten.  

 

11.1 Krav til gransking av organisk belastning 

Vilkår om frekvens skal være risikobasert. Den driftsansvarlege skal syte for at trendbaserte C-
granskingar i samsvar med NS 9410:2016 blir gjennomførte.  

Granskingane skal gjerast av eit uavhengig, akkreditert organ som er akkreditert for følgjande 
metodar: P3003 prøvetaking botnsediment, P12 kjemiske analysar, P21 taksonomi og P32 faglege 
vurderingar og fortolkingar.  

Resultata frå C-granskinga skal seinast innan 6 månader frå feltdato vere dokumentert i ein rapport i 
samsvar med NS 9410:2016. Rapporten skal mellom anna innehalde ei fagleg vurdering av 
miljøpåverknaden frå anlegget og eventuelle tilrådde utbetrande tiltak. Rapporten skal så snart den 
er ferdig, sendast inn til Statsforvaltaren, jf. punkt 11.8. 

11.1.1 Tilleggsgranskingar ved redusert miljøtilstand 

Dersom ei C-gransking etter NS 9410:2016 syner at den økologiske tilstanden i C2 er dårlegare enn 
god eller at den samla økologiske tilstanden i overgongssona (summen av C3, C4, osb.) er dårlegare 
enn moderat, skal verksemda gjennomføre tilleggsgranskingar i samsvar med ein eigen plan. Denne 
planen skal sendast inn til Statsforvaltaren for vurdering seinast to månader etter at rapporten frå C-
granskinga er ferdig, jf. punkt 11.8. 

 

11.1.2 Tiltak ved uakseptabel botnpåverknad 

Dersom rapportar frå tilleggsgranskingar jf. punkt 11.1.1 syner at utslepp frå verksemda bidreg til 
den reduserte miljøtilstanden i overgongssona, skal det lagast ein tiltaksplan og gjerast tiltak for å 
betre miljøtilstanden i samsvar med planen.  

Tiltaksplanen skal sendast inn til Statsforvaltaren innan to månadar etter at resultata frå 
tilleggsgranskingane er klare. Statsforvaltaren kan be om at ytterlegare tiltak blir gjort.  

 

11.2 Gransking av prioriterte stoff, prioriterte farlege stoff og vassregionspesifikke stoff 

11.2.1 Gransking av stoff i samband med C-granskingar 

I samband med C-granskingar omtalt i punkt 11.1 skal det samtidleg bli teke ein sedimentprøve på 
same måten ved merdkant nedstraums anlegget i hovudstraumretninga.  

Sedimentprøva frå merdkant og ein sedimentprøve frå kvar av prøvestasjonane i C-granskinga skal 
analyserast for innhald av stoff som nemnt i vassforskrifta vedlegg VIII C og D nr. 211, som har blitt 
sleppt ut på lokaliteten etter førre gransking. 

Dersom det har blitt sleppt ut betydelege mengder av vassregionspesifikke stoff12, skal prøvane 
også analyserast for innhald av desse stoffa.  

Sedimentprøva frå merdkant skal i tillegg analyserast for følgjande støtteparameter: 
partikkelfordeling, totalt organisk materiale, totalt organisk karbon og totalt nitrogen. 

Prøvetakinga skal utførast av eit kompetent organ som er uavhengig av oppdragsgjevar og 
analysane skal utførast av eit organ som er akkreditert for den spesifikke analysen. 

Resultata frå granskinga skal sendast inn til Statsforvaltaren så snart dei er klare.  

 

11.2.2 Tilleggsgranskingar ved overskriding av grenseverdiar 

Dersom resultata frå tilleggsgranskingar jf. punkt 11.2.1 viser resultat for prøvestasjon C2 som er 
høgare enn grenseverdiane for tilstandsklasse II i rettleiar M-608-2016 «Grenseverdier for klassifisering 
av vann, sedimenter og biota»13, skal det utførast fleire granskingar. Det same gjeld om 
konsentrasjonen av dei nemnte stoffa i første ledd i blandeprøva frå ein av dei andre stasjonane 
overstig grenseverdiane for tilstandsklasse III.   

Det skal lagast ein plan for granskingane som skal gjerast i samsvar med rettleiar for risikovurdering 
av forureina sediment14 og rettleiar for klassifisering av miljøtilstand i vatn. Granskingane skal 

 

11 Forskrift om rammer for vannforvaltningen - Vedlegg VIII. Miljøkvalitetsstandarder for miljøgifter i vannforekomster - 
Lovdata 
12  Grenseverdier for klassifisering av prioriterte stoffer og vannregionspesifikke stoffer - Vannportalen 
13 Grenseverdier for klassifisering av vann, sediment og biota - miljodirektoratet.no 
14 Veileder M-409 2015 Risikovurdering av forurenset sediment  

gjerast for å vurdere omfanget av forureininga, om det er sannsynleg at den skuldast drifta av 
akvakulturanlegget og, om dette er tilfellet, kva miljørisiko forureininga representerer.  

Prøvetaking skal utførast av eit kompetent organ som er uavhengig av oppdragsgjevar og analysane 
skal utførast av eit organ som er akkreditert for den spesifikke analysen. 

Planen skal sendast inn til Statsforvaltaren for vurdering seinast to månadar etter at resultata frå 
granskingane er klare. Resultata frå tilleggsgranskingane skal sendast inn til Statsforvaltaren så snart 
dei er klare. 

 

11.2.3 Tiltak ved uakseptabel miljøtilstand 

Det skal lagast ein tiltaksplan og gjerast tiltak i samsvar med planen for å betre miljøtilstanden 
dersom tilleggsgranskingane jf. punkt 12.2.2 syner at utslepp frå verksemda av stoff som nemnt i 
vassforskrifta vedlegg VIII C og D nr. 2 og vassregionspesifikke stoff, bidreg til at vassførekomsten 
ikkje vil nå miljømål fastsett i samsvar med vassforskrifta, eller at gravande botndyr ikkje kan 
eksistere i anleggssona, overgongssona eller resipienten.  

Tiltaksplan skal sendast inn til Statsforvaltaren innan to månadar etter at resultata frå 
tilleggsgranskingar er klare. Statsforvaltaren kan pålegga verksemda å utføre ytterlegare tiltak. 

 

11.3 Hydrografimålingar 

Det er ikkje sett krav til overvaking med hydrografimålingar i løyvet. 

 

11.4 Strandsonegransking  

Verksemda skal syte for at det årleg blir gjennomført ei synfaring av strandsone for å avdekke om ho 
er synleg påverka av avfall eller forureining frå anlegget eller tilhøyrande landbase. Eventuelt avfall 
skal fjernast.  

Synleg forureining som til dømes feitt og oljefilm, og effektar av forureining som kan skuldast 
forureining frå verksemda som til dømes algevekst skal dokumenterast med tekst og bilete. Avfall 
inkludert marin forsøpling er regulert i punkt 9.1. 

Verksemda skal lage ein tiltaksplan og gjere tiltak i samsvar med planen for å betre miljøtilstanden 
om synfaringa syner at strandsona er synleg påverka av forureining frå akvakulturanlegget. 
Tiltaksplanen skal sendast inn til Statsforvaltaren. Statsforvaltaren kan be om at ytterlegare tiltak blir 
gjort.  

 

11.5  Makroalgegransking 

Det er ikkje sett krav til makroalgegransking i løyvet. 

 

11.6 Overvaking av sårbar natur 

Det er ikkje sett krav til spesiell overvaking av sårbar natur i løyvet. 

 

11.7 Støykartlegging 

Det er ikkje sett krav til støykartlegging i løyvet. 

11.8  Rapportering til Statsforvaltaren og registrering i Vannmiljø, Artskart og Naturbase 

11.8.1 Rapportering av miljøgranskingar, planar og tiltak 

Resultatet av miljøgranskingar som blir gjennomførte etter punkt 11 skal sendast fortløpande til 
Statsforvaltaren. 

Under er det gitt ei enkel oversikt over kva som skal sendast inn. Nærare informasjon om kva som 
skal sendast inn og kva frist som gjeld er spesifisert i delkapitla til punkt 11.  

1. Rapport frå C-gransking, jf. punkt 11.1 
Eventuelt tilleggsgranskingar og tiltaksplan, jf. punkt 11.1.1 og 11.1.2 

2. Rapport frå miljøgranskingar av stoff, jf. punkt 11.2.1 
Eventuelt tilleggsgranskingar og tiltaksplan, jf. punkt 11.2.2 og 11.2.3 

3. Eventuell tiltaksplan for strandsonegransking, jf. punkt 11.4 
 

 

11.8.2 Registrering i Vannmiljø, Artskart og Naturbase 

Resultat frå granskingane som blir gjennomførte etter punkt 11, bortsett frå punkt 11.4 
strandsonegransking, skal fortløpande registrerast i databasen Vannmiljø15. Data skal sendast på 
Vannmiljø sitt importformat. Importmal og oversikt over kva informasjon som skal registrerast i tråd 
med Vannmiljø sitt kodeverk finst på http://vannmiljokoder.miljodirektoratet.no. 

 

12 Miljørisikoanalyse og beredskap mot akutt forureining  
 

12.1 Miljørisikoanalyse 

Den driftsansvarlege skal til ei kvar tid ha oversikt over forhold ved verksemda som kan medføre 
forureining, og kunne gjere greie for risikoforhold. Den driftsansvarlege skal gjennomføre ei 
miljørisikoanalyse av verksemda og vurdere resultata opp mot akseptabel miljørisiko. Vurderinga 
skal ta omsyn til ekstremvêr, flaum og klimaendringar. 

Den driftsansvarlege skal kartlegge potensielle hendingar som kan føre til akutt forureining av vatn, 
grunn og luft.  

Risikoanalysen skal innehalde ei dokumentert skildring av resipienten, inkludert sårbare naturtypar 
og artar som kan bli påverka av forureining frå verksemda. 

 

12.2 Risikoreduserande tiltak 

Med grunnlag i miljørisikovurderinga, jf. punkt 12.1, skal den driftsansvarlege, så langt det er mogleg 
utan urimelege kostnader, setje i verk risikoreduserande tiltak for å redusere miljørisikoen til eit 
akseptabelt nivå. Risikoreduserande tiltak omfattar både tiltak som reduserer sannsynet for, og 
konsekvensane av, uønskte hendingar. 

 

12.3 Beredskap mot akutt forureining 

 

15 Vannmyndighetenes fagsystem for registrering og analyse av tilstanden i vatn: http://vannmiljo.miljodirektoratet.no/ 

Dersom dei risikoreduserande tiltaka etter punkt 12.2 ikkje reduserer risikoen for akutt forureining 
til eit akseptabelt nivå, skal verksemda etablere beredskap med tilhøyrande beredskapsplan, basert 
på verksemda si miljørisikovurdering. 

Beredskapsplanen skal beskrive organisering av beredskapen, naudsynt utstyr, responstid og 
innsatsplanar. 

Beredskapen skal vere tilpassa restrisikoen etter gjennomførte risikoreduserande tiltak.  

Den driftsansvarlege skal etablere ein beredskapsorganisasjon med naudsynt personell og utstyr. 
Kompetanse, opplæring og organisering skal vere dimensjonert for restrisikoen. 

Beredskapen skal øvast minst ein gong per år. 

 

13   Eigarskifte 
Dersom verksemda blir overdregen til ny eigar, skal den driftsansvarlege sende melding til 
Statsforvaltaren så snart som mogleg og seinast éin månad etter eigarskiftet. 

 

14   Nedlegging og driftsstans 
Ved nedlegging eller stans skal verksemda syte for at råvarer, inkludert fiskefôr, kjemikal og 
legemiddel, produksjonsutstyr og avfall, inkludert ensilasje og daud fisk, blir teke hand om på 
forsvarleg måte, under dette at farleg avfall blir handtert i samsvar med gjeldande forskrift16. Dei 
tiltaka som blir sette i verk ved slike høve, skal rapporterast til Statsforvaltaren innan 3 månader 
etter nedlegging eller stans. Rapporten skal og innehalde dokumentasjon av disponeringa av 
kjemikalierestar og ubrukte kjemikal og namn på eventuell(e) kjøpar(ar). 

Ved nedlegging av ei verksemd, skal den ansvarlege syte for at driftsstaden igjen blir sett i 
miljømessig tilfredsstillande stand. Den driftsansvarlege skal også for nedleggingsåret rapportere i 
samsvar med punkt 11.  

Dersom verksemda ønskjer å starte på nytt, skal verksemda gje melding til Statsforvaltaren i god tid 
før start er planlagt. 

 

15   Tilsyn  
Den driftsansvarlege pliktar å la representantar for forureiningsmyndigheita eller dei som denne 
gjev myndigheit til, føre tilsyn med verksemda til ei kvar tid.  

 

 

16 Avfallsforskrifta kapittel 11 om farleg avfall 

